BAB 1

PENGENALAN

1.1 Pengenalan


Pencapaian peperiksaan yang rendah di sekolah merupakan perkara yang biasa berlaku. Pencapaian peperiksaan mempunyai kaitan dalam pengajaran dan pembelajaran di bilik darjah. Kebiasaan pengajaran dan pembelajaran terdapat pelbagai teknik dan kaedah yang boleh di amalkan bagi memastikan ia berkesan. Pengajaran dan pembelajaran  yang berkesan biasanya dapat mencapai objektif pembelajaran.


Penggunaan strategi dan teknik yang betul adalah penting  untuk mencapai objektif. Teori konstruk merupakan salah satu kaedah yang digunakan dalam pengajaran. Teori ini amat berkesan dalam mengajar murid-murid sekolah rendah. Sesuai dengan maksudnya iaitu  penekanan diberi kepada murid lebih daripada guru atau instruktor. Ini adalah kerana muridlah yang berinteraksi dengan bahan dan peristiwa tersebut. Justeru, murid membina sendiri konsep dan membuat penyelesaian kepada masalah. Autonomi dan inisiatif murid hendaklah diterima dan digalakkan.

“Constructivism is an approach to teaching based on research about how people learn. Many researchers say that each individual constructs knowledge rather than receiving it from other.”

(McBrien & Brandt. 1997)
Teori ini dapat membantu meningkatkan kognitif murid. Permerhatian yang dijalankan di Sekolah Kebangsaan Beting Lintang didapati teknik pengajaran yang lemah punca pencapaian merosot. Pengajaran sepatutnya mengajar dan memberi peluang kepada murid untuk berfikir. Sesuai dengan teori konstruk yang mengalakkan murid untuk berfikir.

1.2 Latarbelakang kajian 


Kajian ini adalah sebagai salah satu kajian yang diharapkan dapat membantu sekolah dalam meningkatkan prestasi sekolah. Kajian ini juga dapat digunakan oleh sekolah untuk dijadikan rujukan pada masa akan datang. Ia telah dilakukan bagi meningkatkan teknik pengajaran di sekolah serta memperkenalkan teknik yang sesuai pada masa kini.

1.3 Penyataan Masalah

Tujuan kajian tindakan ini adalah untuk mengkaji penurunan prestasi pelajar di Sekolah Kebangsaan Beting Lintang. Pencapaian murid dalam peperiksaan OTI menunjukkan masih belum ada yang memperolehi cemerlang dalam semua subjek. Oleh itu, kajian tindakan dilakukan untuk mengenalpasti situasi ini. Tanpa kajian ini sekolah tidak akan dapat mengenalpasti faktor yang menyebabkan penurunan dalam prestasi murid-murid.

1.4 Tujuan Kajian  

Kajian ini, bertujuan untuk mengkaji pencapaian murid-murid bagi tahun 4 Bestari untuk tajuk wang iaitu kesemua sub tajuk di bawah tajuk wang.

1.5 Objektif Kajian

 Secara khususnya kajian tindakan ini adalah untuk mengkaji penggunaan teknik konstruktif dalam pengajaran dan pembelajaran di sekolah. Kajian ini, dilakukan untuk mencapai objektif berikut :

1.5.1 Meningkatkan pencapaian murid-murid dalam peperiksaan

1.5.2 Meningkatkan minat murid-murid  untuk belajar.

1.5.3 Menjadikan pengajaran dan pembelajaran guru lebih berkesan.

1.6 Soalan Kajian


Tujuan kajian ini dibuat adalah untuk menjawab persoalan-persoalan berikut :

1.6.1 Pencapaian sebenar murid-murid dalam tajuk wang.

1.6.2 Mengapa murid tidak dapat menjawab dengan tepat?

1.6.3 Mengapa berlakunya pengajaran dan pembelajaran yang tidak berkesan?.

1.6.4 Bagaimana untuk menarik minat murid-murid untuk menumpukan perhatian  dalam kelas?

1.7 Kepentingan Kajian


Pengkaji berharap keputusan kajian yang diperolehi dapat memberikan kesedaran kepada pihak-piha tertentu umpamanya pihak sekolah. Kajian ini, secara tak langsung dapat membantu guru-guru untuk meningkatkan teknik pengajaran mereka. Selain itu, diharapkan kajian tindakan ini dapat digunakan sebaik-baiknya oleh pihak-pihak tertentu dalam membantu meningkatkan keberkesanan pengajaran dan pembelajaran. 


1.8 Batasan Kajian


Kajian ini tertumpu kepada murid-murid 4 Bestari seramai 36 orang.

1.8.1
Dalam menjalankan kajian terdapat beberapa batasan seperti bahasa. Kebanyakan murid-murid tidak begitu fasih dalam berbahasa Terengganu. Ini secara tidak langsung menyukar untuk mendapatkan maklumat-maklumat.

1.8.2 Pengetahuan sedia ada merupakan salah satu batasan dalam menjalankan kajian ini. Kebanyakan murid-murid tidak menguasai asas matematik seperti penambahan dan penolakan. Selain itu, ada juga di antara mereka tidak tahu membaca.

1.8.3 Pelbagai aras murid-murid di dalam satu kelas. Pelbagai aras murid menjadikan kajian ini menjadi sukar. Ini beza antara murid pandai dan murid yang tidak pandai terlalu jauh.

1.8.4 Jumlah pelajar yang ramai. Jumlah murid-murid yang ramai menyukarkan dalam proses p&p di sekolah.

BAB 2

SOROTAN PERPUSTAKAAN

2.1 Pengenalan

Penurunan dalam pencapaian peperiksaan merupakan salah satu perkara yang dipandang berat oleh setiap sekolah. Penurunan ini menunjukkan murid tidak mendapat ilmu dari proses pengajaran. Fonomena ini sebenarnya sudah biasa berlaku disemua sekolah. Tetapi bagi sekolah penurunan ini boleh memburukkan nama sekolah. Pengajaran dan pembelajaran adalah merupakan perkara yang penting dalam membantu meningkatkan pencapaian murid-murid sekolah. Bagi sekolah yang menghadapi penurunan pencapaian yang ketara , ia akan menyebabkan guru di sekolah tersebut tertekan. Oleh itu, ilmu pendidikan merupakan salah bidang ilmu yang diterapkan ke dalam setiap jiwa seorang guru. Ia adalah salah satu bidang ilmu yang dapat membantu guru dalam melakukan proses pengajaran dan pembelajaran secara berkesan. Pengajaran yang berkesan adalah bergantung kepada objektif , sama ada tercapai atau tidak.
2.2 Pengajaran Konstruktivisme

Pada masa kini, teknik berasaskan pengalaman merupakan teknik yang paling ideal dalam mencapai objektif pembelajaran. Menurut ;

“Constructivism is an approach to teaching based on research about how people learn. Many researchers say that each individual constructs knowledge rather than receiving it from other.”

(McBrien & Brandt. 1997)

Konstruktivisme adalah satu pendekatan pengajaran berdasarkan kepada penyelidikan tentang bagaimana manusia belajar. Kebanyakan penyelidik berpendapat setiap individu membina pengetahuan dan bukan menerima pengetahuan daripada orang lain. Pembelajaran yang dilalui daripada pengalaman adalah ideal kerana manusia akan lebih mengingati perkara yang berlaku daripada perkara yang dibaca. Manakala menurut seorang lagi tokoh;

“In class, try to avoid telling your students any answers. Do not prepare a lesson plan. Instead, confront your students with some sort of problem which might interest them. Then, allow them to work the problem thought without your advice or counsel. Your talk should consist of questions directed or particular students, based on remarks made by those students. If a student asks you a question, tell him that you don’t know the answer, even if you do. Don’t be frightened by the long stretches of silence that might occur. Silence may mean that the students are thinking.”

(Postman, N.& Weingartner, C.,1969)


Beliau menggangap murid bukan hanya menerima pengetahuannya secara pasif daripada gurunya tetapi membina pengetahuannya melalui interaksi dengan persekitarannya. Konstruktivisme juga bolehlah dikatakan sebagai  satu fahaman bahawa murid itu membina sendiri pengetahuan atau konsep secara aktif berdasarkan pengetahuan dan pengalaman sedia ada. Dalam proses ini, murid akan menyesuaikan pengetahuan yang diterima dengan pengetahuan sedia ada untuk  membina pengetahuan baru. Selain itu, konstruktivisme adalah  pengetahuan yang 
dibina secara aktif oleh individu yang 
berfikir. Individu ini tidak menyerap secara pasif sebarang pengetahuan yang disampaikan oleh  gurunya. Mereka akan menyesuaikan sebarang maklumat baru dengan pengetahuan 
sedia ada mereka untuk membentuk 
pengetahuan baru di dalam mindanya dengan bantuan interaksi sosial dengan rakan dan gurunya. Melalui proses tersebut  maklumat yang diterima akan lebih lama bertahan malahan mereka akan mudah untuk megaplikasikan di dalam pelajaran mahupun kehidupan harian. Menurut model pengajaran Tran Vui ;

Oleh itu, pengajaran secara konstruktif merupakan salahsatu teknik yang amat berkesan dalam pengajaran dan pembelajaran. Implikasi daripada penggunaan teknik ini amat besar. Rajah 2 menunjukkan implikasi daripada pengajaran dan pembelajaran secara konstruktivisme di sekolah. Kesan teknik ini amat ketara dari segi daya ingatan murid. Di mana, murid dapat mengingatkan kembali pengajaran dengan mudah berbanding dengan membaca sahaja.

Rajah 3 pula menunjukkan ciri-ciri pembelajaran secara konstruktivisme. Pembelajaran secara konstruktivisme apabila mengandungi ciri-ciri seperti di rajah 3. di mana, ia berpusatkan murid manakala guru hanya sebagai fasilitator. Guru hanya memberikan bantuan apabila murid bertanya. Murid-murid cuba untuk membina pengetahuan  mereka sendiri melalui pengalaman yang mereka lalui. Melalui pengalaman ini pengetahuan mereka perolehi lebih bertahan lama dan mudah untuk murid aplikasikan dalam kehidupan.

Rajah 2: menunjukkan implikasi daripada pengertian konstruktivisme. 


Rajah 2
Rajah 3 : Ciri-ciri  Pembelajaran secara konstruktivisme


2.3 Pengajaran dan Pembelajaran Berkesan.


Pengajaran dan pembelajaran (pnp)  yang berkesan, di mana murid-murid faham dan dapat mengaplikasikan apa yang telah di pelajari. Pnp yang berkesan di dalam sesebuah kelas adalah berjaya jika guru dapat memastikan 80% murid di dalam kelas dapat memahami dan menjawab soalan yang diberikan. Pada masa kini tidak ramai guru yang betul-betul berjaya mencapai objektif ini.


Penggunaan pengajaran secara konstruktif ini dapat memberikan kelebihan ketika mengajar seperti rajah 3 di bawah:




Rajah 3 menunjukkan kelebihan pengajaran secara konstruktif di mana suasana berkenaan dapat meningkatkan murid untuk berada di dalam kelas untuk belajar. Namun begitu guru sebenarnya yang perlu mewujudkan suasana berkenaan. Tanpa tindakan daripada guru tiadalah suasana konstruktivisme. Oleh itu, peranan guru adalah perlu mewujudkan suasana berkenaan di bilik darjah. Jika suasana tercapai maka, pengajaran dan pembelajaran yang berkesan telah berjaya dibentuk oleh guru.


Keberkesanan pnp di dalam teknik konstruktif telah terbukti berjaya. Ia hanya perlu digunakan oleh guru sekolah untuk praktikkannya. Guru yang berkesan apabila berjaya mencapai objektif pengajaranya.

2.4 Wang Sehingga RM 10 000

Tajuk wang merupakan salah satu topik yang perlu dipelajari oleh murid-murid  darjah 4 Bestari. Tajuk ini adalah kesinabungan daripada tahun 3, di mana pada ketika darjah tiga tajuk wang sehingga RM500 . Semasa tahun 4 masih tajuk wang tetapi sehingga RM 10 000. Sepatutnya kemahiran menambah atau sebagainya telah dapat dikuasi oleh murid-murid tersebut.

Tajuk wang sehingga RM 10 000 memfokuskan kepada penambahan, penolakan, pendaraban, pembahagian dan operasi bercampur. Di dalam topik atau tajuk ini menekankan asas dalam operasi. Jika dilihat tajuk wang ini adalah gabungan tajuk perpuluhan dan nombor bulat. 

2.5 Rumusan 


Walaupun terdapat beberapa kesulitan berkaitan dengan pelaksanaan pembelajaran 
secara konstruktivisme, kesulitan itu harus dipandang sebagai cabaran yang perlu diatasi oleh guru. Ini kerana perlaksanaan pembelajaran secara konstruktivisme sesuatu yang amat mencabar dan memerlukan kreativiti guru untuk menyediakan suasana untuk murid belajar. Bagi meningkatkan pencapaian murid, teknik ini merupakan teknik yang paling ideal dan menyeronokkan.

BAB3

 METHODOLOGI KAJIAN

3.1 Pendahuluan


Bab ini akan membincangkan mengenai rekabentuk kajian tindakan yang dijalankan. Kajian ini akan menfokuskan kepada langkah-langkah yang diambil untuk melakukan kajian tindakan ini .

3.2 Rekabentuk Kajian


Rekabentuk kajian merujuk kepada aliran perancangan dalam melaksanakan kajian tindakan ini. Kajian tindakan ini memerlukan langkah-langkah yang betul dalam melicinkan perjalanan kajian. Kajian ini, telah menggunakan rekabentuk eksperimen .

Pengujian 

pengukuran 


penilaian








Terdapat dua tahap pengujian iaitu pre-test dan juga post-test. Pre-test merupakan ujian yang dilakukan pada awal kajian ke atas sampel yang diambil. Manakala post-test pula merupakan ujian terakhir selepas melakukan pengubahsuaian atau tindakan.

3.3 Populasi dan Persampelan


Sasaran kajian ini adalah ke atas murid-murid sekolah Kebangsaan Beting Lintang. Populasi di sekolah tersebut adalah seramai 250 orang murid. Kebanyakan murid-murid adalah berlatarbelakangkan keluarga nelayan. Populasi ini terdiri daripada murid pra-persekolahan hingga murid darjah 6. Jumlah kelas yang terdapat di sekolah tersebut adalah sebanyak 10 bilik darjah.


Daripada populasi tersebut sebuah kelas telah dipilih sebagai sampel kajian tindakan ini. Kelas yang dipilih adalah kelas darjah 4 Bestari. Kelas berkenaan mengandungi murid seramai 36 orang murid.

3.4 Lokasi Kajian


Lokasi kajian adalah sekolah Kebangsaan Beting Lintang. Sekolah ini merupakan sekolah yang terletak di persisiran pantai. Secara purata kebanyakan murid-murid bapa mereka berkerja sebagai nelayan. Kawasan sekolah ini adalah berada jauh dari kawasan Bandar. Sekolah ini bersempadan dengan daerah setiu.

3.5 Instrument Kajian


Kajian tindakan ini telah menggunakan beberapa teknik untuk memperolehi maklumat. Terdapat beberapa instrument telah digunakan. Jenis-jenis instrument yang digunakan adalah seperti kertas ujian. Kertas ujian telah dibentuk mengikut topik yang telah ditetapkan. Semua ujian ini adalah dalam bentuk objektif. Instrument tersebut melibatkan 2 fasa ujian dan temuramah;


3.5.1 
2 fasa ujian objektif

3.5.1.1
Ujian awal




Mengukur prestasi pada permulaan kajian dilakukan.



3.5.1.2
Ujian akhir




Mengukur prestasi selepas tindakan pengubahsuaian dilakukan.


3.5.3 
Soalan temuramah

Soalan secara lisan di mana ia dilakukan secara temuramah dengan sampel.

3.6 Tatacara Pemerolehan Data


Pemerolehan data awal adalah dengan menemubual guru kelas 4 Bestari bagi mengetahui serba sedikit latarbelakang murid-murid kelas berkenaan. Selepas pertemuan tersebut barulah kajian ini bermula. Langkah awal, adalah mendapatkan gambaran prestasi melalui ujian-ujian yang lepas dari guru kelas berkenaan. Bagi memastikan  keptusan prestasi tersebut adalah benar, 40 soalan objektif telah di sediakan untuk dijadikan ujian kepada murid-murid kelas 4 Bestari. Data yang diperolehi kemudiannya dianalisa. Data turut diperolehi melalui temuramah beberapa orang murid kelas berkenaan.

3.7 Tatacara Penganalisaan Data


Data untuk kajian ini dianalisis melalui Analisis Newman. Ia adalah analisis yang menentukan soalan adalah terlalu sukar atau mudah. Analisis korelasi telah digunakan untuk mengenalpasti korelasi hubungan di antara pemboleh ubah. Frekuansi analisis digunakan untuk mengenalpasti latarbelakang demografi murid-murid.

